
8.1. Gjeneralitats

Par insiora 1l lessic a son a disposizion de lenghe furlane, come di chés altris lenghis,
diviers mecanisim, che la 10r produtivitit e je specifiche par ogni singule lenghe.
Fondamentalmentri, pal furlan lis fonts principals a son rapresentadis dal ricori a material
esterni — il prestit di altris lenghis, prin di dut il talian, che al davuelg ancje la funzion di tramit
par anglicisims e internazionalisims — e ancje dai mecanisims internis de derivazion — e tra chei
ancje la alterazion —, de conversion e, in misure plui limitade, de composizion.

Par ce che al tocje 1 prestits, che o tratarin in maniere svelte, si fasara riferiment dome a
cualchi aspiet. Prin di dut si fas presint che, di norme, al esist un mecanisim di adatament fonetic
che al puarte, in gjenar, a rindi cun oclusive palatal sorde [c] 1l nes [kj] dal talian, come in:

(1) tal. chiacchierare > furl. cjacard

Eventuals africadis palatals sonoris [d3] de lenghe font (in gjenar il talian) si rindin par
furlan cu la oclusive palatal sonore corispondente [§], come in:

(2) it. genere > turl. gjenar

Intes varietits li che [j] e je passade a [d3], clarementri, no si a chel adatament. Dut cés,
se la africade palatal sonore [d3] (o [dd3]) si cjate in silabe final cun datr [o], il mecanisim di
adatament si diferenzie in claf dianormative. Tal adatament “spontani” al & cun buine regolaritét
il passag di [d3] a [j] mantignint la [o] final. Tai intervents di politiche linguistiche pe formazion
dal furlan comun, chel mecanisim al € sostituit in maniere plui o mancul cossiente di un proces
di adatament che al trate chei prestits come che a fossin part dal lessic ereditari o prestits antics,
associantju duncje ae evoluzion storiche di elements simii al latin o di prestits di lungje date di
un pont di viste fonetic, cu la colade de vocal final. A son duncje formis concorenzials come in

(3)-(4):

(3) coragjo Vs. furl. com. corag (cf. messag)
(4) colegjo VSs. furl. com. coleg

E je dut cas ancjemo di verifica la acetazion des formis dal furlan comun tal fevelat
spontani e tal scrit mancul controlat.

Prin di passa ae tratazion dai mecanisim di formazion des peraulis internis ae lenghe, ¢
covente une premesse: si ufris chi une tratazion il plui pussibil sincroniche, ven a stai leade al
furlan in chest moment. Considerazions diacronichis si dan chi e li se al somee che al coventi
pe comprension. In cualchi cas, ce che si presente duncje come un derivat o une peraule
compueste e pues jessi une peraule ereditarie o un prestit, ma che in sincronie si puedin meti in
relazion cuntune base furlane e che tantis voltis a son percepidis ancje come derivats o
composizions. Se si presente une etimologjie, si cjale simpri a ché plui dongje — pal furlan
dispés il talian o il venit, che a fasin di tramit a elements di altris lenghis. No si cjale duncje ae
etimologjie remote.

8.2. Derivazion

La derivazion ¢ je un proces di formazion des peraulis li che a un element che al esist tal
lessic — la base lessical (une lidris, un teme o une peraule libare) — si tache, midiant di afissazion,
un element no libar (afis). Il furlan, come chés altris lenghis romanzis, al dopre in particolar i
proces di prefissazion — il taca un element no libar prin dal element libar — e chel di sufissazion
— il taca un element no libar daspo dal element libar —, che lis 16r consecuencis morfologjichis
e 1valors semantics a son diviers. Carateristiche de derivazion e je la ricorsivitat di chest proces,
o ben la pussibilitat di forma gnovis peraulis derivadis tacant di basis ancje chés derivadis. Che
si viodi chest esempli:

(5) centri > central > centralizd > decentralizd > decentralizazion

8.2.1. Sufissazion

Une vore produtif tal furlan al ¢ il proces derivatif de sufissazion, o ben la zonte di un
sufis a une base lessical, ven a stai di un element formatif metat datr de base stesse. Base pe
sufissazion al pues jessi un verp, un non, un agjetif o un averbi. Stant che la informazion
gramatical su la part dal discors e je puartade, tal furlan, come pir in chés altris lenghis
romanzis, di morfemis che si cjatin dal dut a man campe dal element lessical, la sufissazion e
pues — ma no scuen — puarta a un cambiament di categorie dal derivat a pet de base. In altris
tiermins: midiant de sufissazion si pues deriva, di un verp, un altri verp (spes cun valor alteratif)
(6), un sostantif (7) o un agjetif (8); di un sostantif si pues deriva un altri sostantif (9), un verp
(10) o un agjetif (11); di un agjetif un altri agjetif (in gjenar cun valor alteratif) (12), un sostantif
(13), un verp (14) o un averbi (15).

(6) zuid > zuiutd

(7) zuid > zuiador

(8) zuid > zuiabil

(9) zir > zirele

(10) zir > zira

(11) zir > zirevul

(12) svelt > sveltut
(13) svelt > sveltece
(14) svelt > svelti

(15) svelt > sveltament

I proces derivatifs a puedin jessi classificats partint de categorie lessicél de base o di ché
dal risultat de derivazion, o ben dal derivat. Tal prin cas o varin derivazion deverbal se la base
e je un verp, denominal se la base e je un sostantif, deagjetival se la base e je un agjetif. Tal
secont cas si fevelara di derivazion verbal se il derivat al € un verp, derivazion nominal se il
derivat al ¢ un sostantif, di derivazion agjetival se il derivat al ¢ un agjetif e di derivazion
averbial se il derivat al & un averbi.

Altris pussibilitats di classificazion a son dadis cun riferiment aes categoriis semantichis
dal derivat (criteri onomasiologjic) o dafir dai sufis cjapats dentri tal procés derivatif (criteri
semasiologjic). In chest cjapitul si operara su la fonde di tré criteris, aplicats in maniere
jerarchiche: il criteri primari al sara la categorie lessical dal derivat, dopo si presentaran 1 proces
su la fonde de categorie lessicél de base e, dentri di cheste, datir de categorie semantiche dal
derivat. Ogni sufis interessat al sara duncje nomenat dentri di chés categoriis. Ancje se slargjade
e plui pussibil detaiade, la descrizion no a dut cas la pretese di jessi esaustive.

8.2.1.1. Derivazion nomindl

8.2.1.1.1. Nons derivdts denomindi
Tal furlan, la derivazion nominal e pues vigni di basis nominals, agjetivals e verbals.

Di un pont di viste semantic, inte categorie dai derivats nominals denominai si cjate prin
di dut la categorie semantiche dai nons di agjent, o ben sostantifs che a indichin cui che al fas
une azion, che al ¢ atdér intun event o intune ativitat. Diviers nons di agjent denominai a van a
forma denominazions di mistir.

I sufis denominai principéi' pe formazion di chei nons a son:

-dr e rispetivis variantis
-ir e rispetivis variantis
-ist

I prins doi a son sufis derivatifs tradizionai dal furlan che, dut cas, vué a son mancul
produtifs di -ist; chest si cjate massime in formazions cultis, dispes derivadis dal talian, ma al a
cjapat, ancje sul model di cheste lenghe, une posizion central tal panorame de formazion des
peraulis, sedi cun derivats spontanis dai locutors, sedi in ambit di planificazion linguistiche e
lessicazion (/exication), duncje di rignuviment dal lessic midiant de formazion planificade di
peraulis che a coventin par fevela di temis leats ae realtat contemporanee e al mont des siencis
e tecnologjis, dula che chel sufis al & presint in particolar intal ambit sientific.

-dr e -ir si cjatin massime inte denominazion di mistirs tradizionai. I nons che a son ae
fonde di chei derivats a indichin di norme "ogjet di ché ocupazion o che dut cés al & peat a ché
(comprendits 1 animai), come in (16)-(22) o il lic li che e je esercitade, come in (23)-(25):

(16) piorar < piore

(17) fedar < fede

(18) cjadredr <cjadree

(19) purcitar < purcit

(20) barbir < barbe

(21) benzindr < benzine
(22) bilietar < biliet

(23) buteghir < buteghe
(24) stalir < stale

(25) discotecar < discoteche

I morfemis derivatifs -dr e -ir si doprin ancje cun basis che a son prestits dal talian o di
altris lenghis (eventualmentri cul tramit dal talian), tant che in:

(26) blogdr < blog

Dal pont di viste morfologjic no si regjistrin dificoltats, stant che chei sufis a son dome
metits datir de base lessical, tal cas cence vocal findl (che e pues jessi morfeme flessif).

In cualchi cas, la formazion derivative no je, in sincronie, trasparente, stant che tal furlan
e mancje la base corispondente, come tal cas di:

! Si indiche, tal cds che a sedin un sufis masculin e un feminin par designa referents di ses diferent, si
indiche dome chel masculin, pe forme feminine che si cjali il cjapitul su la morfologjie nominal. Si trate il sufis
feminin dome se a son particolaritits leadis.

(27) cjaliar (< lat. CALIGARIU(M))

Chés formazions a son classificabilis tant che derivats dome in sens diacronic, stant che
e mancje tal furlan une base pe derivazion, e al ¢ legjitim domandasi trop che a sedin di
considera, di un pont di viste sincronic, peraulis derivadis dal furlan: si a di domandasi difat se
1 locutors lis percepissin, su la fonde de 16r forme, tant che derivats, inserintju inte schirie dai
derivits regolars, o no. Il sufis —ir al € poc produtif tal furlan moderni par derivazions internis
(come par es. (28) balonir, di bale, o (29) messazir, di messag, che al podares pero jessi ancje
un prestit adatat; cf. ancje (30a) portir e (30b) puartir, il prin prestit, il secont in aparence
formazion interne). Il stes sufis al ¢ une vore doprat par adata prestits dal talian in -iere, che si
pensi a (31) panetir, (32) banchir, (33) bersalir, (34) cerimonir, (35) braconir, (36) inzegnir e
v.1., che no puedin jessi considerats derivazions internis dal furlan, ancje se in cualchi cas a an
une base potenzial in ché lenghe.

Avonde produtif tal passat, il sufis -aril al ¢ tal furlan di vué avonde margjinal inte
derivazion di nons di agjent (ancje se si cjatin formis come (37) blogariil). Si segnalin, come
formazions avonde resintis, (38) pizaril, (39) bombariil e forsit ancje (40) barcjaril. Mancul
resintis a son invezit formazions tant che (41) erbariil, (42) stradaril, (43) pomarul (frutaril al
€ ivezit prestit adatat, cf. De Leidi 1984, 72), stracariil e v.1.

Péc produtifs a son ancje 1 sufis -in, -ant e -ent, cf.

(44) bigatin (< bigat)

(45) tabachin (< tabac, ma al pues jessi prestit dal talian)
(46) caselant

(47) mistirant

(48) bracent

Par ce che al tocje (46)-(48), il model talian che al € sot al & evident, duncje si podaressin
considera prestits adatats.

In plui dai nons di agjent, nons derivats denominalmentri a puedin indica cui che al a une
cualitat fisiche o moral o une abitudin. I sufis doprats par chés formazions a son —on e, poc
produtif, -ele:

(49) nason (< ndas)

(50) sflacjon (< sflacje)
(51) cjochele (< cjoche).

La derivazion denominal no si dopre peré dome par deriva nons che a indichin umans (o
dut cas caraterizats dal trat [+animat]), ma ancje par produsi nons che a indichin referents no
animats. Ben produtive e je la derivazion nominal denominal par indica un colp dat (ancje 1
maniere metaforiche) cul referent de base. In ché derivazion al é coinvolzit in particolar il
sufis -ade:

(52) manade (< man) (sul significat di cuantitat, viot sot)

(53) pidade (< pit)

(54) raclade (< racli; pussibile ancje la conversion dal participi passat feminin dal verp
racla).

(55) talpade (< talpe)

(56) voglade (< voli; tal derivat, in posizion pretoniche, si ristabilis il nes muta cum
liguida, che al mancje invezit inte base; su chest, cf. tra chei altris Heinemann 2007).

1l stes sufis -ade al ven doprat ancje par deriva nons che a pandin cuantitat:

3322222000

(57) pironade (< piron)

(58) palade (< pale; sul significat “colp di” v. parsore)

(59) camionade (< camion)

(60) ploiade (< ploie; cul significat pero di “ploie improvise”)

(61) glereade (< glerie, cun scancelament regolar de vocal final e sbassament de j de

base)

Il sufis -ade al va infin a forma ancje nons che a indichin une azion considerade tipiche
pe base, che dispes al a significat o conotazions negatifs, o il so risultat:

(62) macacade (< macaco)
(63) cjastronade (< cjastron)
(64) monade (< mone)

(65) pipinotade (< pipinot)

Risultat de derivazion denominal a puedin jessi ancje nons di strument. La base e pues
jessiun ogjet che al ¢ part dal referent dal derivat, che par chel al é doprat il referent dal derivat.
In chel procés o cjatin il sufis (pdc produtif) -ir

(66) cjandelir (< cjandele; al pues vé ancje valor locatif)
(67) taulir (< taule)
(68) belancir (< belance)

Par chescj derivats si a pero di domandasi se no sedin prestits dal talian (o tramite il
talian); la stesse domande e val par nons di strument (ma spes cun ancjetant valor locatif)
formats cul sufis -iere:

(69) betoniere (< beton)
(70) pedaliere (< pedal)
(71) teiere (< te)

(72) tortiere (< torte)

Mancul produtifs i sufis -d/ e -in:

(73) luminal (< lumin)

(74) musal/mosadl (< muse)
(75) schenal (< schene)

(76) grimdl/grumal (< grim)
(77) agalin (< agal)

(78) codarin (< codqr).

Dongje des dos formazions antighis (79) spoledor (< spole) e (80) strecedor (< strece)
(cf. De Leidi 1984, 135), il sufis -dér al par che al sedi di gniif sfrutéat inte formazion di nons di
strument denomindi dopo des ativitats programatichis di /exication dal furlan, come che al
dimostre:

(81) carotador (< carote [gjeol.])

Come che si a viodit parsore, dai nons a puedin deriva ancje nons cun valor locatif. In
chest proces derivatif, in plui dai za nomenats sufis -ir e -iere, a son coinvolzits in particolar 1
sufis -dr, -arie ([ 'arje], f.), ’'omograf -arie ([a'rie], vidt 86-87) e -ifici. Chescj ultins doi a cjatin
corispondence in maniere rispetive tal talian -eria e -ificio e a vegnin duncje doprats dispes in
neologjisims ispirats dal model talian o pal adatament di prestits. Base de derivazion a puedin
jesst il material li contigniit o doprat, o il mistir che in chel puest al ven esercitat:

(82) gjalindr (< gjaline)
(83) bredr (< bree)

(81) colombarie (< colomp)
(84) surisarie (< suris)

(85) lissivarie (< lissive)
(86) becjarie (< becjar)2
(87) speziarie (< spezidar)
(88) panifici (< pan)

(89) pastifici (< paste)

(90) cotonifici (< coton)

3322222000

Simpri cun valor locatif, ma cun produtivitat diacronichementri basse, e a vué nule, a son
1 sufis -dl e -dorie, come in:

(91) lobedl (< lobie)

(92) faval (< fave)

(93) gleredl (< glerie, ancjemo cun sbassament de vocal de base)
(94) clapadorie

Element comun a chestis formazions al & che a indichin lies siérs dal referent indicét de
base (cf. De Leidi 1984, 33).

I locatifs che a partissin di denominazions di plantis (e in part di altris basis), a indica che
si 'nt cjatin in grandis cuantitats, si formin cul sufis -ér:

(95) baracét (< baracg)

(96) cjarpenét (< cjarpin, cun sbassament de vocal de base)

(97) vencjarét (< vencjar)

(98) clapét (< clap)

(99) masarét (< maserie, cun colade de -e- ¢ sbassament de semivocal de base)

Il sufis -ere al ¢ doprat par forma locatifs (ma ancje struments). Il referent de base al
rapresente la materie li contignude, o preparade cun chescj:

(100) legnere (< len)

(101) glacere (< glace)

(102) scovacere (< scovace)

(103) camamiliere (< camamile)

(104) supiere (< sope) (cun algcament de vocal)

Dai nons numerabii si puedin deriva, midiant di sufissazion, nons coletifs. In chel procés
a son cjapats dentri, tra chei altris, 1 sufis -am, -ét, -ance, -ade ¢ -ure:

(105) fueam (< fuee)

(106) besteam (< bestie, cun sbassament de vocal radical)

(107) pioram (< piore)

(108) frascjam (< frascje)

(109) nulam (< nil)

(110) foiét (par De Leidi (1984, 76) risultat de sostituzion di sufis)
(111) contadinance (< contadin)

(112) paronance (< paron)

2 Chi e tal esempli dopo I’acent al ¢ cu la 7 [a'rie].

(113) valade (< val)

(114) borgade (< borc)

(115) dintidure (< dint)

8.2.1.1.2 Nons derivdts deagjetivdi

I1 sufis -ade al ¢ presint ancje in formazions tant che (116) serade (< sere) e (117) anade

(< an), li che si ricognos un model talian, che a an valor di durade temporal.

Dai agjetifs si derivin, in gjeneral, nons di cualitats, che a an duncje come entitat

referenzial la cualitat esprimude dal agjetif. A son diviers 1 sufis coinvolzits in chest procés: si
segnalin in particolar -/dt, -etdt e -itat, che su chei De Leidi (1984, 129) al rimarche la origjin
culte, rimarcant cemtit che tantis des peraulis che a presentin chei sufis a sedin in realtat prestits
dal talian, ptr se derivabii ancje internementri tal furlan. In particolar pero il sufis -etdr al a
cuistat une cierte produtivitat. Che si confrontin chescj esemplis:

che

e v.l.

(118) ambiguitdt (< ambigui)

(119) falsetdt (< fals)

(120) furlanetdt (< furlan)

(121) stupiditat (< stupit)

(122) curiositdt (< curios, slargjade ancje la forme curiosetat)

Cul sufis -ece si an formazions dal gjenar

(123) bielece (< biel)
(124) grandece (< grant)

-ce si cjate ancje 1n (125) violence e simii, li che si sostituis al sufis - dal agjetif base.

Parimentri di origjin culte e supuartadis dal model talian, a son formazions in-izie tant

(126) avarizie
Péc produtif al ¢ il sufis -isie [ 'izje], in formazions come

(127) netisie (< ner)
(128) mondisie (< mont)

Al a vit acet dair di prestits dal talian il sufis -ie [ 'ie]

(129) miopie
(130) zelosie

Infin -erie ([ 'erje]) al ¢ presint in formazions dal gjenar

(131) tristerie (< trist)

L’omograf -erie ([e rie] in formazions tant che

(132) stramberie (< stramp), che par altri al a vué plui valor di azion che di astrat.
Nons di azion (e di risultat) si derivin di agjetifs cul sufis -ade:

(133) stupidade (< stupit)
(134) monade (< mone)

Il sufis -ure al ¢ doprat par da astrats, ma ancje nons concrets che a indichin azions, liics,

(135) bra(v)ure (< braf)
(136) frescure (< fresc)

Nons coletifs, o che a indichin sostance caraterizade de cuantitat indicade dal agjetif di
base, si formin cul sufis -um:

(137) negrum (< neri)
(138) blancum (< blanc)

8.2.1.1.2. Nons derivdts deverbdi

Di basis verbals si an nons derivats che, in gjenar, si riferissin aes categoriis dai nons di
azion, di agjent, di strument e di lGc. Produtif al ¢ il sufis -ment:

(139) sassinament (< sassind)
(140) scurtissament (< scurtissa)
(141) clopament (< clopad)

(142) dopleament (< dopled)
(143) ingredeament (< ingreded)
(144) trabascjament (< trabascja)

Storichementri poc, e vué no plui produtif, al € -dresse, che cun chel si derivin nons di
agjent (feminins) e di strument:

(145) filadresse (< fild)

(146) tiradresse (< tird)

(147) menadresse (< mena)

Une vore alt al ¢ il numar dai nons di azion in -zion; in gjeneral si trate di prestits dal
talian (cf. De Leidi 1984, 131) o, tal cas, dal latin dai studiats, ma midiant di chescj il model al
¢ deventat produtif ancje in furlan, in particolar par rispuindi a esigjencis de lenghe di distance
concezional. Lis stessis formazions a an ancje significat di non di risultat.

(148) inaugurazion (< inaugurad)

Nons di azion si formin deverbalmentri ancje cul sufis -dure:

(149) fumadure (< fuma)

(150) cusidure (< cusi)
(151) bulidure (< bulf)

Formazions dal gjenar si cjatin ancje tai lessics tecnics:
(152) bulonadure (< bulond)

Dut cas, tal furlan, 1 nons di azion si formin ancje (e plui spes) cun conversion dal infinit
(cf. 8.3); cualchi volte lis formazions par derivazion in -dure, influencadis dal model talian, a
presentin variazions inte base, che e je I’infinit, ma ancje 1l participi passat (cf. Melchior cds),
come tal prossim esempli:

(153) vierzidure (< vierzi)
(153a) viertidure (< viert)

Oparis lessicografichis normativis — par esempli il Grant Dizionari Bilengdl talian-furlan
— a ripuartin dome la formazion di participi passat in (153a) (simile a ché taliane).

11 sufis -ac¢ al e presint sedi in pocs derivats plui furlans in maniere sclete che in altris che
a somein formats su model talian, a indica azion e/o risultat:

(154) smontag (< smoniad)
(155) scjafoiag (< scjafoid)
(156) tremac (< tremd)

3322222000

1l sufis -nce al va a forma nons deverbai di azion, ma plui spes di risultat o stat (datr de
semantiche dal verp di base):

(157) dismenteance (< dismented)
(158) apartignince (< apartigni)
(159) crodince (< crodi)

(160) dipendence (< dipendi)

Nons di azion deverbai che a indichin une azion rapide o violente si formin cul sufis -on
(cf. ancje Vanelli 2007, 108):

(161) ribalton (< ribaltd)

(162) sdrondenon (< sdrondend)
(163) sbrisson (< sbrissd)

(164) sburton (< sburtd)

Ancje 1l sufis -in al € cjapat dentri inte formazion di nons deverbai di stat o azion:

(165) slavin (< slava)
(166) sbisighin (di colega a sbisia/sbisiga).

No plui produtif — e lis formazions presintis a son raris tal Gs — 1l sufis —ar?, doprat par
forma nons di azion, che De Leidi (1984, 78) al caraterize tant che rapidis e singolars (cf.
Vanelli 2007, 107), par esempli in:

(167) segnart (< segna)
(168) sburtart (< sburtd)
(169) sclopetart (< sclopeta)

Cun valor di azion e di risultat, cualchi volte cun valor coletif, a son formazions deverbals
n -um:

(170) messedum (< messeda)
(171) vanzum (< vanza)

La derivazion di nons di agjent di basis verbals si fas midiant dai sufis -ddr, -in, -on, e -ot:
il prin di chei al € presint sedi inte lenghe comune sedi tai lengags specialistics, intant che il
secont al da formazions tradizionals. -on al € ben produtif, 1 derivats a an une conotazion a pene
negative, a indica la abitualitat de azion, ma ancje la mancjance di misure tal davuelzile.
Ancjetant conotats in maniere negative a son 1 derivats in -ot:

(172) arador (< ara)

(173) cjagador (< cjaga)
(174) competidor (< competi)
(175) cjantér (< cjantd)

(176) colaudador (< colauda)
(177) lavorador (< lavora)
(178) cjastrin (< cjasira)
(179) baratin (< baratd)
(180) mangjon (< mangja)
(181) durmion (< durmi)
(182) fricon (< frica)

(183) vaiot (< vai)
(184) cjacarot (< cjacara)
(185) fufignot (< fufignad)
Péc produtif al ¢, storichementri, il sufis -ele, che al da nons di agjent cun conotazions
ironichis:

3322222000

(186) taconele (< tacona).

Nons che a indichin struments dopréts par realiza la azion designade dal verp si derivin
cui sufis -dor e -in:

(187) impiador (< impid)

(188) suiador (< suid)

(189) invidador (< invidd)

(190) sborfador (< sborfa)

(191) picjador (< picja)

(192) ugador (< uga)

(193) shorfador (< sborfa)

(194) bulidor (< buli)

(195) scjaldin (< scjaldd)

(196) cjapin (< cjapa)

(197) specolin (< specold)

(198) scancelin (< scanceld)

Ancje 1l sufis -dorie al partecipe ae produzion di nons deverbai di strument:
(199) pestadorie (< pestd)

(200) calcoladorie (< calcola)

Mancul frecuentis a son lis formazions cul sufis -el:

(201) saltel (< salta)

Prestits talians tant che colorant a an ativat ancje un model di derivazion in -ant/-ent.
Intant che par talian lis formazions corispondentis a son conversions dal participi presint, par
furlan a an di jessi considerats derivats. A puedin indica strument, agjent o pazient:

(202) bronzeant (< bronzeaq)
(203) shlancjant (< sblancjd)
(204) fevelant (< fevela)

Inte formazion di nons di lic deverbai a son cjapéats dentri massime 1 sufis -dor e -dorie:

(205) lavador (< lava)
(206) mangjadorie (< mangja)

Un numar limitat di nons di lGc al presente il sufis -arie [a'rie]:

(207) rafinarie (< rafind)
(208) distilarie (< distila)

Si pues pero trata di prestits dal talian (come che prestits a son ancje 1 verps che te
eventualitat a fasin di base).

8.2.1.2. Derivazion agjetivdl

3322222000

8.2.1.2.1. Agjetifs denomindi

Base pe derivazion di agjetifs a puedin jessi nons e verps. I agjetifs denominai a puedin
jessi agjetifs relazionai, o ben che a indichin une relazion tra il non modificat dal agjetife il non
che al e la base di chest. Tal furlan la classe dai agjetifs relazionai e je avonde limitade, stant
che il procés derivatif nol ¢ (stat) masse produtif, invezit e jere plui slargjade la forme sintatiche
N di N — duncje pes formis (209-212) i corispuindints de scuele, de pueste, de lenghe, de glesie.
Il contat cul talian (e in maniere direte o indirete ancje cul inglés) e 1 sfuargs di elaborazion de
lenghe a an puartat a une rivitalizazion dal model, che al da pero risultats contrastants. Cussi,
creazions cultis, ma plui furlanis scletis e (almancul in part) acetadis e ben dopradis dai locutors
come

(209) scuelastic (< scuele)
(210) puestal (< pueste)

(211) lenghistic (< lenghe)
(212) gleseastic (< glesie)

a son stadis stigmatizadis dal mont lessicografic (cf. par es. Carrozzo 2008), che al a vit
mior dopra italianisims o internazionalisims o formis cultis tant che

(209a) scolastic
(210a) postal
(211a) linguistic
(212a) eclesiastic

Par cualchidun di chescj (par es. lenghistic vs. linguistic) la prime forme e somee plui
doprade inte lenghe spontanie.

Particolarmentri produtifs, come tal talian, di indula che al rive il model, a son 1
sufis -dl, -ar e -ari, che a puartin a agjetifs relazionai che a puedin po dopo evolvisi in agjetifs
cualificatifs, par es. (213) citadin intal significat ‘tipic di ce o di cui che al ¢ de citat’. Nol ¢ dut
cas simpri facil capi se si trati di prestits o di formis derivativis furlanis.

A son pero ancje agjetifs denominai cun funzion cualificative, che a indichin il posses de
base o la disposizion, ven a stai che la base e je presinte in cuantitat (come in 214-215) o che si
compuarte come la base (217). Coinvolzits te 16r formazion a son 1 sufis-of, che si compuarte
come pe formazion di nons deverbai, ¢ -os:

(214) cragnds (< cragne)

(215) pedoglés (< pedoli, cuntun nes muta cum liquida pretonic)
(216) difetos (< difiet) (cun monotongazion)

(217) lagnés (< lagne)

Diviers a son 1 sufis coinvolzits inte formazion di etnics tacant di toponims. De Leidi
(1984, 17) al segnale il grant numar di etnics, ma al rimarche che il 16r Gs al ¢ in gjenar cult, fir
che tai cas li che no vedin valor ironic o spreseatif. Di fat, il furlan al 8 mioér di norme sintagmis
dal gjenar N+di-+toponim. I sufis cjapats dentri inte formazion dai etnics a son massime -an, -ar
(rar), -és, -in, -acul, -as, -at, -oc, -on, -ot, -ut, -el ["el] (feminin [ ele]) (cf. Marcato 2018, 21,
Marchetti 1985 [1952]: 155-156). De Leidi (1984, 17) al indiche ancje -iil e -ariil, che a puedin
cjapa ancje conotazions ironichis e/o dispreseativis:

(218) feletan (< Felet)

(219) bunzicar (< Bunzic)
(220) glemonas (< Glemone)
(221) udinés (< Udin)

(222) tarcintin (< Tarcint)
(223) plasengot (< Plasencis)

E je ancje la pussibilitat di forma deonomastics (spes su model talian) cui sufis -an, -ian
€ -Ist:

(224) pasolinian (< Pasolini)
(225) belinian (< Beline)

8.2.1.2.3. Agjetifs deverbdi

In maniere simile a ce che si a indicat pe derivazion nominal deverbal cun -ant, -ent si
pues di dai agjetifs cussi derivats, come par esempli:

(226) sblancjant (< sblancjd)
(227) confuartant (< confuarta)

I sufis -evul e -bil (chest ultin rivat dal talian), si unissin a basis verbals par forma agjetifs
che a indichin disposizion, pussibilitit e/o necessitat

(228) plasevul (< plasé)
(229) scoltabil (< scolta)

Sul model talian si formin ancje 1 agjetifs deverbai in -fif; sufis presint in diviers prestits.

(230) comunicatif (< comunicd)
(231) celebratif (< celebra)

8.2.1.3. Derivazion verbdl

I verps a puedin jessi derivats par sufissazion partint di nons e di agjetifs. Inte derivazion
verbal denominal, il risultat de derivazion al pues vé valors semantics diferents datr dai valors
semantics de base nominal, che e pues jessi strument de azion verbal, ogjet efiet, o ben creat,
tant che in (232) amalgamd (‘crea une amalgame’, < amalgame) o ogjet afiet, o ben preesistent,
ma colpit o modificat de azion verbal (par es. (233) cimentd (< ciment)), o vé funzion di
complement locatif e v.1. Tal furlan chel gjenar derivatif nol € masse produtif, almancul che no
sedin prestits o calcs dal talian. In gjenar, o e je conversion (cf. 8.3), o al ¢ presint il sufis -iza:

(232) antologjiza (< antologjie)
(233) sbrumd (< sbrume)

Stes discors al val par verps deagjetivai di derivazion, clars talianisims:

(234) problematiza (< problematic)

8.2.1.4. Derivazion averbidl

Intes lenghis romanzis, i averbis derivats in -mente a vegnin de gramaticalizazion dal non
mente in costruzions ablativis latinis come LIBERA MENTE e similis, e de s& univerbazion cul
agjetif. Ancje se par furlan a son esemplis storics di derivazion averbial, chest proces al €
deventat (particolarmentri) produtif in timps avonde resints e al & cetant influencat des struturis
di distance comunicative, duncje de comunicazion, scrite o a vos, plui formal, dal talian e dai
siel modei, che a son apont modei plui o mancul panromangs (su la derivazion averbial in -

mente e la sO derivazion culte intes lenghis romanzis che si viodi, tra chei altris, Hummel 2010).
Storichementri, tal furlan de vicinance comunicative, duncje de comunicazion, scrite o a vo0s,
plui spontanie e di confidence, la funzion averbial e je di fat davuelzude si di averbis primaris,
tant che par esempli ben o mdl, ma soredut di formazions perifrastichis (a stupit vie, a
shreghebalon, di scuindon, di sigiir, e v.1.) o di agjetifs invariats cun funzion averbial (p.e.
mangja svelt).

In tescj leteraris antics, lis atestazions di averbis in -ment a mostrin cemit che il procés di
formazion al fos trasparint, stant che al jere ae base dal averbi la forme feminil singolar dal
agjetif (cf. Finco 2009c, 70); dut cas, za dal secul XV si cjatin, fir che cun basis agjetivals che
a finissin al masculin in licuide, formis in -ament(r)i. Chestis a evidenziin cemit che di bande
dai locutors (di varietats li che 1 agjetifs feminins a finissin in -e o in -0) e fos stade fate une
rianalisi — salacor partint di modei talians e/o latins — dal morfeme derivatif, che si & imponiit
dopo, su influs talian, ancje tal fevelat spontani. La lessicografie normative furlane di vué e a
mior invezit la rimotivazion cun riativazion dal proces derivatif origjinari, proponint duncje
formis tant che:

(235) malementri
invezit di
(235a) malamentri

li che I’agjetif di base si presente inte forme dal feminin singolar, e che si zontii il sufis
derivatif -mentri. I averbis formats in cheste maniere a son preferits inte forme scrite de distance
comunicative e tal fevelat une vore controlat — par esempli, inte realizazion oral di tescj de
scriture formal —, intant che tal fevelat plui spontani si doprin dome formazions cun sufis
derivatif -ament(r)i.

Dongje di chestis formis cultis, par De Leidi (1984, 162-163) a son ancje 1 sufis
derivatifs -on, -ons, -s e -ut pe formazion di averbis. Dut cas, -on nol somee plui sintit tant che
averbial, stant che 1 derivats formats cun chel sufis no si cjatin di bessoéi tant che averbis, ma si
doprin in locuzions preposizionals cun valor averbial, come

(236) a rodolons
(237) in zenoglon

Par ce che al tocje -s si a

(238) a ments/ad a ments o, in scrits prin de riforme ortografiche, ancje cun univerbazion,
amens/adamens

Ancje in chest cas no si trate di averbi derivat, ma di locuzion preposizional cun valor
averbial. Compagn si pues di par

(239) di domans

Il sufis-uf infin al a valdr alteratif (diminutif) e nominal deverbal; ancje in chest cas,
cualchi alterat e derivat al ven doprat in locuzions preposizionals cun valér averbial, come par
esempli:

(240) in scrufuiut

(241) in grumuiut

8.2.1.5. Alterazion

2332222000

Un altri procés derivatif al ¢ la alterazion, che pero si diferenzie in sostance di ce che al €
stat fin cumo presentat pes consecuencis morfosintatichis e semantichis, ancje se 1 mecanisims
derivatifs a son formalmentri simii. La alterazion no cambie la cateorie lessical de base ni il so
valor referenzial o il significat denotatif, ma al zonte carateristichis semantichis cun riferiment
aes dimensions e ae intensitat dal referent, o di valors ledts aes disposizions dal locutér a pet
dal stes (afetifs, peioratifs). Cundut chest, intun secont moment, cualchi alterat al pues
lessicalizasi, lant duncje a forma un gniif element dal lessic cuntun referent difarent di chel de
base. Chest al pues puarta al fat che si bloche une forme di alterazion, che e varés par risultat
un omofon dal element lessicalizat. Dongje di sostantifs e agjetifs, ancje verps e averbis (ma no
chei in -(a)mentr(i)) a puedin jessi, ancje se in misure plui limitade, base par proces alteratifs.

Valor incressitif a an 1 sufis -on e -ot. Il secont al a dut cas un valér mancul intensificant
e une produtivitdit mancul marcade. Ducj 1 doi 1 sufis a puedin aplicasi a sostantifs, agjetifs e
averbis. Cui agjetifs e averbis, -on al € doprat ancje par forma elatifs, in chest cés in concorence
cul sufis di origjin taliane -issim. Si puedin duncje vé formis tant che

(242) bielon (< biel)
(242a) bielissim (< biel)

Il sufis -on al pues ancje jessi serializat par enfatiza, massime in contesc] emotifs e/o
ironics, la intensificazion de cualitit, come tal prossim esempli:

(243) brutonon
Cualchi esempli di alterats incressitifs:

(244) gjaton (< gjat)
(245) dinton (< dint)
(246) armaron (< armar)
(247) amione (< amie)
(248) canaiot (< canaie)
(249) vidielot (< vidiel)
(250) gruessot (< grues)
(251) malon (< mal)
(252) malissim (< mal)

In cualchi cas, se la base e je un sostantif feminin (plui dispés cence leam cuntun gjenar
naturdl, ma cualchi volte ancje cun chest leam, cf. 255a), al pues jessi, in concorence cuntun
alterat feminin, ancje un alterat masculin:

(253) machinone (< machine)

(253a) machinon (< machine)

(254) bocjone (< bocje)

(254a) bocjon (< bocje)

(255) femenone (< femine, cun sbassament de vocal)
(255a) femenon (< femine, cun sbassament de vocal)

Pe formazion di diminutifs atenuatifs, 1 sufis cun plui produtivitat a son -ut e, rinfuargat
ancje dal model talian, -in.

(256) cjanut (< cjan)
(257) frutut (< frut)
(258) cjasute (< cjase)

(259) bielut (< biel)

(260) benut (< ben)

(261) tardut (< tart)

(262) bielin (< biel)

(263) biadin (< bedt) (cun alcament de vocal)
(264) frutine (< frute)

3322222000

In cualchi cas, 1 alterats cun ae base sostantifs feminins (cence leam cuntun gjenar natural)
a puedin jessi di gjenar masculin:

(265) taulin (< taule)
(266) scovit (< scove)

A esistin ancje cas li che di une base masculine al ven un alterat feminin:
(267) balconete (< balcon)
Une produtivitat discrete le a ancje il sufis -it:

(268) bielit (< biel)

(269) pedoglit (< pedoli)

(270) panzit (< panze)

Tal passit, al a viit une discrete produtivitat ancje 1l sufis -u¢, che al a origjinat une vore
di alterats, e tancj di chei si son po dopo lessicalizats (p.e. (271) tavaiug < tavaie)

(272) bocjuce (< bocje)
(273) matug (< mat)
(274) braiduce (< braide; ancje toponim)

E je ancje la variante, no marcade dal pont di viste diatopic, -its, che pero e mostre scjarse
produtivitat (cf. De Leidi 1984, 144-145, Vanelli 2007, 109)

(275) citus (< cit)

E je pussibile une serializazion di -us e -it che e risulte in elements tant che (276)
arbussit (cun sostituzion di -u/ radical cun -us); dut cas, plui dispés si cjatin -issif, come in
(277) pradissit, (278) jeurissit e -issut, come in (279) predissut.

Valor diminutif al a ancje -of (omofon cul -of incressitif); 1 alterats formats in cheste
maniere a puedin cjapa ancje un valor afetif:

(280) frescot (< fresc)

(281) flapot (< flap)

(282) canaiot (ct. 248)

Mancul produtif al & -el/, che si apliche in gjenar a sostantifs (ancje di formazion
secondarie par conversion):

(283) stupidel (< stupit)
(284) sartorele (< sartore)

Péc produtif ancje -ef [ 'et], fem. -ete [ ete]:

(285) scover (< scove)
(286) scuret (< sciir)

I sufis alteratifs diminutifs a puedin cjapa, pragmatichementri, conotazions afetivis che,
tal cas, a puedin prevalé su chés diminutivis. Par cualchi sufis, lis conotazions afetivis a son

indivisibilis dal valor diminutif; al € chest il cas dai sufis -iil e -ole, che par altri a an une
produtivitat limitade:

3322222000

(287) besteole/bestiole (< bestie, ancje cun sbassament de vocal radical)
(288) gleseole/glesiole (< glesie, ancje cun sbassament de vocal radical)
(289) ombreniil (< ombrene, cf. De Leid1 1984, 71)

(290) mainl (< mai, cf. De Leidi 1984, 71)

Infin, il sufis -isin in formazions dal gjenar
(291) curisin (< cur).
(Ma curisin si pues intepreta ancje come ciir + infis -is- + sufis -in).

Tra 1 sufis peioratifs, o cjatin -af, -a¢, -as, -astri. 1l prin al a une produtivitat fuarte, il
secont al € ben presint; invezit, mancul slargjat - e a vué gran produtif - al ¢ il tierc. In fin, -as#ri
al mostre pocjis formazions, cualchidune lessicalizade.

(292) disgraciadat (< disgracidat)

(293) omenat (< om)?

(294) femenate (< femine, cun sbassament de vocal)
(295) contadinac (< contadin)

(296) bregonags (< bregons)

(297) fiastri (< fi, cun evoluzion semantiche)

(298) parastre (< pari, dialetal)

(299) marastre (< mari, dialetal)

-ag e -at a puedin ancje jessi serializats, in formazions tant che
(300) brutacat (< brut)

che il so valdr nol ¢ par fuarce intensificant ma al pues cjapa, in maniere pragmatiche,
ancje conotazions schergosis afetivis tal contest concret di @s.

In fin, ancje -of al pues vé valor peioratif.
(301) talianot (< talian).

In gjeneral al € pussibil il cumulament o la serializazion di sufis alteratifs di valor simil,
cun funzion intensificative, come p.e. in

(302) femenagate

Marcato (2018, 15) e aferme che al sedi pussibil cumula fin a tré sufis. Chest procés si
cjate se si considerin ancje sufis cjapats dentri inte formazion di alterats aromai lessicalizits,
che 1l 16r valor alteratif nol e plui percepit in ché maniere, se no nol somee plui tant produtif:

(303) mantelinute (cf. Marcato 2018, 15)

La alterazion e pues tocja ancje 1 verps; in chel cas il sufis alteratif al da une dimension
iterative, intensificative e/o deintensificative. I sufis plui interessats in chel procés a son -ug, -
ut, -it, -in e -ign cun funzion sedi iterative che deintensificative, -icj/-i¢, cun valor intensificatif
e -ul cun valor deintensificatif:

(304) vaiucd (< var)
(305) durmitd (< durmi)

3 La base lessical omen- e ven di ché latine oblicue HOMIN-, dula che om al ven dal nominatif latin HOMO.

(306) lavoruca (< lavorad)

(307) lavorutad (< lavorad)

(308) murosind (< morosd, cun algament de prime vocél de base)
(309) sgrifignd (< sgrifd)

(310) nasicjd (< nasa)

(311) nasigd (< nasd)

(312) vivula (< vivi)

3322222000

Come che si vidt za tai esemplis, la stesse base ¢ pues cumbinasi dispés cun plui di un
sufis, come in (313) vaiug¢d/(313a) vaiutd o (314) vivuld, (314a) vivugd e (314b) vivutd, cence
che a sedin diferencis di significit o conotazions particolars. I sufis a puedin ancje jessi
serializats.

8.2.2. Prefissazion

Un altri proces derivatif presint, ma mancul produtif in furlan, ¢ je la prefissazion. A
diference de sufissazion, che e pues compuartd un cambiament di une part dal discors tra base
e derivat (come che si a viodiit parsore, di un non al pues par esempli deriva un agjetif o un
verp), la prefissazion no compuarte mai chel cambiament.

Midiant de prefissazion si puedin zontd ae base valors semantics di gjenar locatif o
temporal, di negazion (intes varis formis di contrarietat, oposizion, contradizion, reversion e
privazion), valors alteratifs dimensionai e valutatifs, di cuantitat, di iterativitat, ingressivitat,
reciprocitat o union.

Une cierte produtivitat al a il sufis dis- cun valor negatif, che al pues jessi aplicat a basis
nominals, agjetivals ¢ verbals, tant che in

(315) disconcuardie (< concuardie)

(316) disabitdt (< abitdr)

(317) disarmdt (< armait)

(318) disglonfa (< sglonfd)

(319) displasé (< plasé)

In cualchi cas a son formazions prefissadis che pero a mantegnin il stes significat de base

€ no cjapin nancje conotazions particolars, tant che inte cubie:

(320) studd (< lat. *EXTUTARE)
(321a) distuda

In altris cas, come inte cubie (322) smented/(322a) dismented no je prefissazion, parce
che (322) al ¢ forme aferetiche di (322a).

Produtif al ¢ ancje il prefis mal- (cf. Marcato 2015, 425), a indica negazion o dut cas
atenuazion, che al pues jessi aplicat a nons e agjetifs, come in

(323) malpazient (< pazient)

(324) malsigir (< sigiir)

(325) malsigurece (< sigurece)

(326) malmont (< mont)

Il prefis in- al e spes doprat su basis verbals o agjetivals, in tancj cas cence che e sedi
nissune diference di significét tra la base e il derivat (cf. Marchetti 1985 [1952], 140):

(327) insumidsi (< sumidst)
(328) implantd (< planta)

(329) imprometi (< promeli)
(330) indebil (< debil)

A

In altris formazions, il prefis nol ¢ plui percepit in cheste maniere ¢ la derivazion no je
trasparente pai locutors, no podint ricognossi un valér semantic identificabil in maniere clare:

(331) impensd (< pensa)

Avonde produtif al ¢ ancje il prefis stra-, che al a valor locatif, e al indiche un passag,
intensificatif o negatif:

(332) stramuda (< muda)

(333) stravoltd (< voltad)

(334) strabevi (< bevi)

(335) straordenari (< ordenari)

Tant che prefis a son presints ancje anti- (cun valor, in plui che di negazion, ancje locatif
e temporal) e contra-, cuintri- che pero si cjatin soredut in vocabui che a somein prestits o calcs
dal talian (cf. 337):

(336) cuintriciir (< ciir)
(337) cuintribot (< bor)

In maniere analighe, ancje formazions cun valor temporal e locatif o cun valor
incressitif/diminutif cun sore-, sot-, jenfri-, inter- e v.1. o cun valor di union e reciprocitat tant
che co(n)- e inter- (su la nature di prefis di chei elements, che a an preposizions ecuivalentis in
talian o in latin, cf. Tacobini 2004, 101-103) a somein dispes prestits o calcs dal talian:

(338) soremestri (< mestri)
Valor iteratif al a 7i-, come in

(339) ripuarta (< puartd)
(340) riscuvierzi (< scuvierzi)

Dispes chés formazions a son pero lessicalizadis no in sens iteratif (ripuartd come
“riferire”, su model talian); par esprimi iterativitat si a mior di fat la perifrasi fornd a + infinit.

8.3. Conversion

Un proces cetant produtif pe formazion des peraulis in furlan al € il proces di conversion,
o ben il passa¢ di un element di une part dal discors (p.e. verp) a une altre (p.e. sostantif) cence
la partecipazion di afis derivazionai.

Une vore rilevante e je in chel ambit la formazion di nons feminins di azion par conversion
di un participi passat feminin (su la nature de base di chés conversions cf. Gaeta 2004, 338-339
cun considerazions sul talian, che a puedin dut cas jessi slargjadis ancje al furlan):

(341) bevude (f) (< bevude, p.p. di bevi)

(342) mangjade (f) (< mangjade, p.p. di mangja)
(343) durmide (f) (< durmide, p.p. di durmi)

(344) cuete (f) (< cuete, p.p. di cuei)

(345) cjacarade (f) (< cjacarade, p.p. di cjacara)
(346) cijaminade (f) (< cjaminade, p.p. di cjamind)

Frecuente e je la conversion dal participi passat di verps risultatifs e/o trasformatifs a
agjetif:

3322222000

(347) muart, muarte (< muart, p.p. di muri)
(348) improibit, improibide (< improibit, p.p. di improibi)
(349) cognossiit, cognossude (< cognossiit, p.p. di cognossi)

De conversion dal participi passat — o dal agjetif format ancje chel par conversion di chest
— s1 formin ancje nons di agjent e di pazient (353):

(350) emigrdt (< emigrdt < emigrd)
(351) candiddt (< candiddt < candiddsi)
(352) muart (< muart < muri)

(353) studiat (< studidt < studid)

(354) laureat (< lauredt < laured)

Su formis tant che (355) laureant e (356) pazient, cuntune pseudo-forme di participi
presint a da nons di agjent e pazient, ma in realtat prestits, cf. 8.2.1.1.2.

Cetant produtive e je la conversion di formis verbals al infinit a produsi nons (masculins)
di azion e/o risultat, cun nominalizazion de azion verbal. In tancj cas chest al ¢ efiet di un proces
sintatic che al puarte un element verbal inte posizion li che al vares di jessi un element nominal;
in tancj cas pero e je lessicalizazion, ven a stai che I’infinit nominalizat al jentre a fa part dal
lessic,:

(357) il gustd (m) < gustd

Chel proces, ben presint storichementri tal furlan, si cjate cumo a fronta la concorence de
derivazion par sufissazion, spes su model talian (cf. 8.2.1.1), stimade salacor plui adate aes
esigjencis di scriture di distance comunicative, e funzional al stil nominal dopréat cun frecuence
inte prose gjornalistiche e sientifiche, che al domande apont che le azion o il risultat de azion
verbal al cjapi la posizion dal non inte frase (cf. Melchior 2023).

Come in altris lenghis romanzis, e no dome, a son produtifs procés di conversion di agjetif
a non tant che

(358) biel > il biel
(359) sloven > il sloven

Simpri di agjetifs, ma inte forme feminine, si puedin deriva par conversion ancje nons di
dissiplinis sientifichis:

(360) dinamiche > la dinamiche
(361) fisiche > la fisiche

Produtive e je ancje la conversion di verp a non che e indiche il risultat o il strument de
azion verbal cu la semplice eliminazion dal sufis verbal. Si a cussi:

(362) sclipigna > sclipign
(363) sburtd > sburt
(364) scravagd > scravag

E je pussibile ancje la conversion verbal de base nominal. In chel cas, la base nominal e
pues, tra I’altri, jessi I’ogjet afiet o il strument de azion verbal:

(365) pevar > pevara

(360) cavate > ¢cavatd
(367) racli > racla

(368) tamés > tamesd
(369) lidris > lidrisd

2322222000

Conversion verbal si pues vé ancje dai agjetifs, come in:

(370) strac > stracd
(371) net > netd
(372) curids > curiosd

8.2.3. Parasintesi

Ben produtif al € tal furlan il proces di formazion di verps di basis agjetivals e verbals
midiant di parasintesi, o ben cul proces di cumbinazion di un prefis e conversion (tal cas cu la
zonte di un sufis flessif) cuntune base, cence che a esistin peraulis corispondentis che a an dentri
dome 1l prefis o dome il sufis. I prefis cjapats dentri in chel proces a son in-, dis- e s-; cualchi
volte a puedin aplicasi diviers prefis ae stesse base a forméa parasintetics cul stes significat,
come in (373) e (374):

(373) svuedd (< vueit)

(374) disvuedd (< vueit)

(375) disfredd (< frét)

(376) dislidrisa (< lidris)

(377) ingropa (< grop)

(378) ingrumad (< grum)

(379) scurtissd (< curtis)

(380) incolori (< color)

(381) mul > innula (1a -n dal prefis e je velar [n] e no forme duncje gjeminade cul [n] dal
lesseme: [in.nu'la]).

8.4 Composizion

Il proces di composizion, o ben di formazion di gnovis peraulis midiant de union di doi o
plui elements lessicai autonoms preesistents, nol ¢ trop produtif tal furlan, se no dopo des
ativitdts di creazion planificade di gnif lessic. Ancje se di fat tal furlan a son presintis diviersis
vos che, in maniere diacroniche, a puedin jessi classificadis tant che composizions, dispes no
son percepidis in cheste maniere dai locutors, stant che il procés di composizion al jere za stat
tal latin, o 1 componfts a son rivats di altris lenghis. Marchetti (1985 [1952], 133) al rimarcave
cemit che la composizion e sedi produtive “inte nomenclature zoologjiche e botaniche e tal
zergon furbit”; tai lengags setoriai, come che si a viit iniment, e je riativade.

Une prime classificazion dai componiits ¢ va datr dal fat se lis 16r carateristichis
semantichis e sintatichis a son determinadis di un dai elements che lu formin o no. Tal prin cas
si fevele di compontts endocentrics, li che I’element che al determine lis carateristichis al ¢ il
cjaf dal componfit, come par esempli in

(382) placefuarte (< place + fuarte)
li che il compont al cjape lis carateristichis dal cjaf place (non, feminin etc.).

Li che investe il compontit al a carateristichis che no si puedin deriva dai siei elements (e
duncje no si a un cjaf) si fevele di componfit esocentric, tant che par esempli in

(383) pestefruce (< peste + fruce)

che al € non, ancje se 1 elements che lu formin a son verps.

I elements che a jentrin inte composizion a puedin jessi verps, nons, agjetifs o averbis; si
an duncje composcj Av+Av, V+V, V+N, N+N, A+A, N+A, A+N.

Avonde produtif al ¢ il model compositif verp+sostantif, dula che, di un pont di viste
sintatic, il sostantif al rapresente [’ogjet diret dal verp transitif ¢ al pues jessi al singolar o al
plural (in particolar par nons contabii), intant che la nature de forme verbal no je masse clare: e
podares di fat jessi une tierce persone singolar dal indicatif presint, une forme di imperatif
presint di seconde persone o ancje dome la lidris verbal li che si zonte un infis -e-. Il componiit
al € un non; dal pont di viste semantic, al ¢ di gjenar esocentric, o ben nissun dai elements che
a concorin inte s6 formazion al costituis il cjaf che a ’nt determine lis carateristichis
morfosintatichis e semantichis. In tancj cas si ricognos, datir de composizion furlane, un model

talian (mancul dispes francés); chest al pues da origjin a formazions spontaniis (cf. 384-385) o
“a taulin” (cf. 382-384):

(384) suiemans (< suid+manse.)

(385) gjavestropui(< gjavd+stropuls)
(386) laveplats (< lavd+plate.)

(387) tireboris (< tira+bores.)

(388) segnefiere (< segndtfiere)

(389) ucefuarpiis (< u¢atfuarpies)
(390) svuarbecjavai (< svuarbd+cjavaly)
(391) pescjecrots (< pescjd+crots)

Il gjenar semantic plui produtif al & chel dai componfits par justaposizion o coordenats
(cf. Beninca 1989, 580), li che no si pues identifica une struture jerarchiche, stant che a designin
ducj 1 doi i tiermins il referent, ancje se il secont al modifiche il prin:

(392) marimadone

(393) jerbe pive

(394) panevin

(394a) pan e vin (cf. Rizzolatti 1996; in chest cas o vin une peraule polirematiche)

Il model coordenatif al ¢ presint ancje tes formazions Av+Av:

(395) denantdaiir

In composizions dal gjenar N+N subordinativis, I’ordin al ¢ di norme cjaf+modificador,
come plui tipic pes lenghis romanzis (cf. Marcato 2015, 425):

(396) ue ribis
(397) jerbe strie (in ducj doi i cas polirematichis)

Pdcs a son 1 componits, ereditaris o di origjin culte, li che ’ordin al ¢ modificador+cjaf:
(398) taramot

Se un dai doi nons, chel di diestre, al determine il non di ¢gampe come un agjetif, si fevele
di componits atribu”tifs, che par furlan a son par solit neologjisims e a an forme di peraulis
polirematichis:

(399) cds limit

Componiits N+A a son avonde presints inte nomenclature zoofitologjiche e pe
denominazion di cualchi part dal cuarp, e in altris setérs dal lessic, tant che:

(400) vues rabios
(401) cjar mat

(402) moscje cjanine
(403) petaros

(404) bigheflape

Ancje in chest cas, doncje dai componfits vérs e propits, a son peraulis polirematichis
(400-402). Componiits A+N a son pussibii cui agjetifs bon, biel, brut, mieg e trist. In chei cun
biel, chest al fas dut cas di partesele rinfuarcitive plui che conserva il so valor semantic (cf.
Marcato 1986b, 453). Diviers componits a son lessicalizats cuntune semantiche no plui
motivabile pal locutér. Altris compontits A+N a son ereditaris o prestits, come

(405) buineman

(406) malegracie

(407) miezeombre

(408) biel gniif (polirematic)
(409) galantom

I compontts verp + verp a son rars:

(410) tiremole
(411) pestefruce

Avonde produtif, inte storie dal furlan, al e stat il gjenar composizional N di N, li chel il
prin al e il cjaf dal componiit, il secont 1l modificador. Risultat di chest proceés a son dispes
peraulis polirematics (o lessems complés), ma cualchi volte ancje composcj univerbats. Cualchi
volte, come in (412), (413), (414-414a) e (415), ancje se trasparent di un pont di viste
morfologjic, dal pont di viste semantic il componiit al risulte no motivat pal locutor:

(412) arc di San Mare
(413) lis dal voli
(414) fil di fier

(414a) fildifier

(415) cjadaldiaul

Dal pont di viste morfologjic, tai componiits endocentrics al € il cjaf a puarta 1l morfeme
di plurél; se tal componiit come modificador al € un agjetif, ancje chest al ven fletiit al plural;
tai componiits esocentrics al ven fletit al plural dome il secont element o, se chest al € za intune
forme di plural o al ¢ feminin, ma il componiit al ¢ masculin, no je marcadure morfologjiche di
chel stes (cf. Marcato 2015, 426, Vanelli 2007, 111-112):

(416) marilenghe > marilenghis
(417) pareman > paremans
(418) gjavestropuisc > gjavestropuie.

8.5 Formazion des peraulis intai lengags specialistics

Ancje tal furlan, dafir dai sfuargs di elaborazion intensive e estensive metits in vore tacant
de fin dal secul XX, si e evidenziade la necessitat di formazion di peraulis cun riferiment ai
lengacs sientifics e specialistics. In chel proces di lessicalizazion, il model al € chel dal talian e
di altris lenghis di culture europeanis. I risultats a son duncje europeisims, e la domande se si

trati di neoformazions internis — in gjenar cun formatifs cults di origjin greghe-latine — o di
prestits adatats, e par superflue. Che si viodin par esempli:

(419) antropolic
(420) paleolic
(421) paloecenic
(422) anfibologjie
(423) ontologjie
(424) agorafobie
(425) xenofobie
(426) ignifuc

Pe formazion di chei elements e je stade proponude une liste di confis (cf. Centri Frial
Lenghe 2000 (2003))- indicats in leterature ancje come afissoit (prefissoit e sufissoit) o
semiperaulis (su la cuistion terminologjiche, cun riferiment al talian, cf. [acobini 2004, 71) — in
gran part di origjin latine o greghe, cualchi volte pero che a vegnin ancje di altris lenghis come
par esempli I'inglés (cf. p.e. afro-), ancje se tal furlan dal siglir mediats dal talian (tal passat
ancje dal todesc o dal francés). Si trate di elements formatifs che a an, a diference dai afis
derivatifs, une clare semantiche lessical; ma diferentmentri invezit dai elements libars implicats
inte composizion, no an autonomie inte lenghe furlane, e a son simpri peats o a un altri confis
o a un element lessical. Il proces di formazion des peraulis li che chei elements a son cjapats
dentri al ven duncje cuasi a cjapa une posizion intermedie tra la derivazion ¢ la composizion
“prototipiche”, evidenziant cemit che 1 doi proces a formin in realtat une sorte di continuum.

In gjeneral, 1 elements di origjin greghe a finissin, se in posizion inizial, in -0, invezit 1
elements di origjin latine, simpri in posizion inizial, a finissin cun -i. Dut ¢és, a son elements di
origjin greghe che a presentin altris terminazions, come p.e. deca-, pan-, bari-.

Cualchidun di chescj afissoits al pues cjapa sedi la funzion di prefissoit sedi ché di
sufissoit, cumbinantsi duncje cun altris sufissoits o prefissoits. In chel cas, 1 elements che in
funzion di prefissoits a finissin in -0, a pierdin cheste — cu lis eventudls consecuencis fonetichis
—, come in adeno-/-aden, lago-/-lac, mero-/-mér, mio-/-mi (ma cualchi volte ancje tal cas li che
la vocal final dal prefissoit e sedi diferente di -0, cf. leste-/-lest); o ché e ven sostituide di -i
(dopo muta cum liquida, cji), tant che in andro-/-andri o angjo-/-angji. Se il prefissoit al finis
in a-, la terminazion dal sufissoit e je, in maniere conformi ae evoluzion di -a tal furlan central
e di riferiment, -e: metra-/-metre, mia-/-mie. In podcs cas, par podé davuelzi la s6 funzion
sufissoidal, al element cult 1 ven zontat un sufis, come tal cas di latero-/-laterdl. Tai cas i che
lis formazions a vedin ancje un feminin, chest si forme datir des regulis dal cjapitul 6.

In cualchi cas, 1 elements cults a puedin presenta polimorfie, par esempli in -/epsie/-lessie,
cun o cence assimilazion, o in -odontie/-odonzie, cun o cence africazion.

Pai lessics tecnics no mancjin infin tentatifs di traduzion dai forestierisims avalintsi dai
cjamps semantics che a sotstan aes metaforis inizials, come tal cas di (427) suris pal anglisim
mouse, jentrat traviers dal talian (cf. Marcato 2015, 421). No si sa cuant che chés neoformazions
a podaran jessi acetadis dai locutors.

